
Annotatsiya: Maktabgacha yoshdagi bolalar jismoniy tarbiya nazariyasi bu —
bola jismoniy tarbiyasi shakllanishining umumiy qonuniyatlaridan saboq beruvchi
fandir. Ushbu magola orgali maktabgacha yoshdagi bolalarning jismoniy madaniyat
ko'nikmalarini shakllantirish borasidagi ma'lumotlarga ega bo'lasiz.

Maktabgacha yoshdagi bolalarni jismoniy tarbiyalash nazariyasi jismoniy
tarbiyaning umumiy nazariyasi bilan yagona mazmunga va o‘rganish predmetiga ega,
ayni paytda u 7 yoshgacha bo‘lgan bolalar jismoniy tarbiyasi qonuniyatlarini va shunga
muvofiq bolaning ta’lim va tarbiya jarayonidagi rivojlanishini boshgarishning umumiy
qonuniyatlarini maxsus o‘rganadi. Bolalar jismoniy tarbiyasi nazariyasi har bir yosh
bosqichini o‘rganib, ilmiy ma’lumotlar va amaliy tajribani umumlashtirib borib,
jismoniy tarbiya vazifalarini belgilaydi, ularning mohiyatini, butun jismoniy tarbiya
jarayonini tashkil etishning juda samarali vositalari va metodlarini, magsadga muvofiq
shakllarini kompleks ravishda ochib beradi. Sog‘lom, baquvvat, chiniqqan,
xushchaqgchag, mehribon, tashabbuskor, o‘z harakatini yaxshi boshgara oladigan,
jismoniy tarbiya va sport mashglarini sevadigan, atrof-muhitda mustaqil harakat gila
oladigan, maktabdagi o‘qishga hamda kelgusidagi faol ijodiy faoliyatga nisbatan
gobiliyatli bola shaxsini shakllantirish, jismoniy tarbiyaning shaxsni har tomonlama
rivojlantirish asoslari sifatidagi alohida ahamiyatini belgilab beruvchi muhim vazifasi
hisoblanadi. Jismoniy tarbiya nazariyasi ilk yoshdagi va maktabgacha ta’lim yoshidagi
bolalarning quyidagi psixofiziologik xususiyatlarini 0‘z ichiga oladi: organizmning ish
qobiliyati imkoniyatlari, yuzaga keluvchi qiziqish va ehtiyojlar, ko‘rgazmali harakat,
ko‘rgazmali obraz va mantiqiy tafakkur formalari, ustun turuvchi faoliyat turining
o‘ziga xosligi, bu faoliyat rivojlanishi bilan bog‘liq ravishda bola psixikasida muhim
o‘zgarishlar kechadi va “Bolaning yangi oliy rivojlanish bosqichiga o‘tishi”’ga

tayyorlanadi. Shunga muvofiq bolalar jismoniy tarbiya nazariyasi, jismoniy tarbiyani
tashkil qilish va ularni optimal pedagogik sharoitlarda amalga oshirishning barcha
formalari mazmunini ishlab chigadi. Jismoniy tarbiya nazariyasi har bir yosh
bosqichdagi bolaning potensial imkoniyatlari qonuniyatlarini o‘rganib va hisobga ola
borib, jismoniy tarbiyaning butun ta’lim-tarbiya kompleksi ilmiy asoslangan dasturi
talablarini (harakat, ko‘nikma va malakalari, jismoniy sifatlar, ba’zi elementar
bilimlarni) ko‘zda tutadi. Ularni o‘zlashtirish bolalarni maktabda o‘qishi uchun zarur
jismoniy tayyorgarlik darajasini ta’minlash imkonini beradi. Jismoniy tarbiya shaxsni
har tomonlama tarbiyalash ishining muhim komponenti hisoblanadi, ayni paytda u
agliy, axlogiy, estetik va mehnat tarbiyasi vazifalarini kompleks tarzda hal etadi.
Bolalar jismoniy tarbiyasini tashkil etishning turli shakllarida (mashg‘ulotlar, harakatli
o‘yinlar, mustaqil harakat faoliyati va h.k.) tarbiyachining e’tibori fikrlaydigan, o‘z
yosh imkoniyatlariga ko‘ra ongli harakat qiladigan, harakat ko‘nikmalarini
muvaffaqiyat bilan egallaydigan, atrof-muhitda mo‘ljal ola biladigan, uchraydigan
giyinchiliklarni faol tarzda bartaraf etadigan, ijodiy izlanishga intiladigan bolani
tarbiyalashga qaratiladi. Bolalarni jismoniy tarbiyalash nazariyasi to‘xtovsiz
rivojlanmoqgda va bola tarbiyasining turli tomonlarini gamrab oluvchi tadgiqgotlar
natijasida olinayotgan yangi bilimlar hisobiga boyib bormoqgda. Bolalar
muassasalarining ommaviy tajribasida sinovdan o‘tgan tadqiqot natijalari dasturlar,
o‘quv qo‘llanmalari, darsliklarga kiritilmoqda va bolalar bilan ishlash amaliyotiga
joriy qgilinmlogda. Bu butun ta’limtarbiya jarayonining taraqqiyotiga yordam beradi.
Shunday qilib, maktabgacha yoshdagi bolalarni jismoniy tarbiyalash nazariyasi butun
jismoniy tarbiya tizimini takomillashtirishga yordam beradi. Maktabgacha yoshdagi
bolalarni maktabgacha ta’lim muassasalarida, oilada jismoniy tarbiyalashning asosiy
vazifalari ularni sog‘lom va baquvvat qilib o‘stirish, ular organizmini chiniqtirish,
ta’lim va tarbiyani to‘g‘ri tashkil etishdan iboratdir. Maktabgacha yoshdagi bolalarning
sog‘lomlashtirish vazifalari - bu jismoniy tarbiyaning eng asosiy vazifasi bo‘lib, bola
hayotini muhofaza qilish, uning sog‘lig‘ini mustahkamlash, organizmini chiniqtirish
yo‘li bilan o‘zini himoya qilish va turli kasalliklarga chidamlilik xislatlarini
oshirishdan iborat. Bola organizmining rivojlanishi o‘ziga xos xususiyatga ecga
bo‘lgani sababli, uning vazifalari ancha aniqroq shaklda ifodalanadi; bola suyagini
bexato va o‘z vaqtida qotishiga orqa umurtqadagi egik joylarning shakll anishiga,
tovon yuzasining yaxshi rivojlanishiga, pay-bo‘g‘im apparatlarni pishitishga yordam
ko‘rsatiladi. Tana qismlarining (proporsiyalar) to‘g‘ri nisbatda rivojlanishiga, suyaklar
o‘sishi va vaznini bir tartibga solishga yordam berish; barcha muskullar guruhini
rivojlantirish (tana, oyoq, qo‘l va yelka kamari, panja, barmogqlar, tovon, bo‘yin, ko‘z,
ichki organlar - yurak-gon tomirlar, nafas olish va boshga muskullar); aynigsa, zaif
rivojlangan bukuvchi muskullar guruhining rivojlanishiga alohida e’tibor berish lozim.
Yurak-gon tomirlari va nafas olish tizimlari faoliyatini takomillashtirishga yordam

http://www.newjournal.org/ Volume—27_lIssue-2_April_2023


http://www.newjournal.org/

JOURNAL OF NEW CENTURY INNOVATIONS

berish, ya’ni yurakka qon oqishini kuchaytirish, uning qisqarishi ritmini yaxshilash va
to‘satdan o‘zgaradigan yuklamaga moslashish qobilyatini rivojlantirish; ko‘krak qafasi
hatakatchanligini o‘stirish, chuqur nafas olish, uning ritmi barqarorligiga, o‘pka
sig‘imini oshirishga yordam ber ish, burundan nafas olishni yaxshilash; ichki
organlarning (ovqat hazm qilish, modda ajralish va boshgalar) to‘g‘ri ishlashiga
yordamlashish; termoregulatsiya funksiyasining to‘g‘ri rivojlanishiga ko‘maklashish.
Markaziy asab tizimining faoliyatini takomillashtirish: qo‘zg‘alish va tormozlanish,
ularning harakatchanligi  jarayonlarining mugobilligiga, shuningdek, harakat
analizatori, sezgi organlarining takomillashuviga yordam berish. Ta’limiy vazifalar.
Maktabgacha yoshdagi bolalarni jismoniy tarbiyalash jarayonida ta’limiy vazifalarni
hal etish ham muhimdir. Chunonchi: harakat ko‘nikma va malakalarini shakllantirish,
jismoniy sifatlar (chaqgqonlik, tezkorlik, egiluvchanlik, muvozanat, ko‘z bilan
chamalash, kuchlilik, chidamlilik)ni o‘stirish, to‘g‘ri qaddi-gomat, gigiyena
ko‘nikmalarini tarbiyalash, jismoniy tarbiya haqidagi bilimlarni o‘zlashtirish. Bolalar
asab tizimining plastikligi tufayli ularda harakat ko‘nikmalari nisbatan yengil
shakllanadi. Ularning ko‘pchiligidan (emaklash, yurish, chang‘ida yurish, velosipedda
sayr qilish va boshqalar) kundalik hayotda harakat vositasi sifatida foydalaniladi.
Harakat ko‘nikmalari tashqi muhit bilan alogani osonlashtiradi va uni bilishga yordam
beradi: bola emaklab o‘zini qiziqtirgan narsalarga yaqinlashadi va ular bilan tanishadi;
velosipedda sayr gila oladigan bolalar qor, shamollarni oson idrok etadilar; suzish
chog‘ida esa bolalar suvning xossalari bilan tanishadilar. Jismoniy tarbiya mashqglarini
to‘g‘ri bajarish muskullar, paylar, bo‘g‘imlar, suyak tizimini rivojlantirishga samarali
ta’sir qiladi. Mustahkam shakllangan harakat ko‘nikmalaridan foydalanish bolaga
mashqlarni bajarishda jismoniy kuchni tejash va o‘yin faoliyatida e’tiborni kutilmagan
vaziyatlarda yuzaga keladigan turli vazifalarni olishga yo‘naltirish imkonini beradi.
Bolalarda 7 yoshgacha shakllangan harakat ko‘nikmalari maktabda ularni yanada
takomillashtirish uchun zamin bo‘lib xizmat giladi va kelajakda sportda yuqori
natijalarga erishish imkonini beradi. Bolalarda harakat ko‘nikmalarining shakllanishi
jarayonida birmuncha murakkabroq harakatlar va bu harakatlarni o‘z ichiga oluvchi
turli faoliyat turlarini osongina egallash gobiliyati hosil gilinadi. Yosh guruhlarga oid
harakat ko‘nikmalarining hajmi dasturda berilgan. Maktabgacha yoshdagi bolalarda
saflanish, umum-rivojlantiruvchi mashqglar, asosiy harakatlar, sport mashqglarini
bajarish ko‘nikmalarini shakllantirish lozim. Bundan tashqari, bolalarni sport
o‘yinlariga (Badminton, stol tennisi) va sport o‘yinlari elementlari (basketbol, xokkey,
futbol, voleybol)ni bajarishga o‘rgatish zarur. Harakat ko‘nikmalari hajmi
maktabgacha ta’lim muassasalarida sharoitning mavjudligi, bolalarning jismoniy
tayyorgarligi, tarbiyachilarning malakasi, ota-onalar yordamiga garab kengaytirilishi
mumkin. Maktabgacha yoshdagi bolalarni, o‘tirgan, turgan holatda va yurganda qaddi-
qomatni to‘g‘ri tutish ko‘nikmalariga o‘rgatish muhim.

Bolalarda sport mashg‘ulotlariga muhabbat, ularning natijalariga, sportchilarning
yutuqlariga gizigishini tarbiyalash lozim. Jismoniy tarbiya jarayonida axloqgiy, aqliy,
estetik va mehnat tarbiyasini amalga oshirishning katta imkoniyatlari mavjud.
Mashqglarni  bajarish jarayonida bolalarda xarakterning ijobiy xususiyatlari
(uyushganlik, intizomlilik, kamtarlik, ko‘ngilchanlik va hokazo) va axloqiy fazilatlari
— halollik, haqqoniylik, o‘rtoqlik hissi, o‘zaro yordam, jamoada shug‘ullanish
malakasi, jismoniy inventarni ehtiyot gilish, topshirigni mas’uliyat bilan — botirlik,
qat’iylik, o‘z kuchiga ishonch, giyinchiliklarni yen- gishda sabotlilik, chidamlilik va
boshqgalarni namoyon qilish uc- hun juda qulay sharoit yaratiladi. To‘g‘ri tashkil
etilgan jismoniy tarbiya bolalarning aqliy o‘si shiga yordam beradi, chunki asab tizimi
va boshga organ hamda tizimlarning normal faoliyati uchun qulay sharoit yaratiladi,
bu esa yaxshiroq idrok etish va eslab golishga yordam beradi. Bolalarda barcha ruhiy
jarayonlar (idrok, tafakkur, xotira, xayol va boshgalar), shuningdek, tafakkur
jarayonlari (kuzatish, taggoslash, analiz, sintez, umumlashtirish va boshqalar)
rivojlanadi.

